BOSNA I HERCEGOVINA

FEDERACIJE BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA 

KANTONALNI SUD NOVI TRAVNIK

BROJ: 06 0 K 001444 09 K 

Novi Travnik, 18.12.2009. godine

U IME FEDERACIJE BOSNE I HERCEGOVINE

Kantonalni sud u Novom Travniku u vijeću sastavljenom od sudaca Mehmedalije Huseinović, kao predsjednika vijeća, Zuhdije Ćosić I Mirjane Grubešić kao članova vijeća, uz sudjelovanje Ivane Čorić, kao zapisničara u krivičnom predmetu protiv Zahirović Elvira zbog krivičnog djela – teška kaznena djela protiv sigurnosti javnog prometa iz čl. 336. stav 2 u vezi sa čl. 333. stav 1. KZ FBIH, optuženog po optužnici Kantonalnog tužilaštva Travnik broj: Kt. – 478/09 od 08.06.2009. godine, na glavnom pretresu održanom dana 18.12.2009. godine, donio je slijedeću: 

P R E S U D U

Optuženi:

                            Elvir Zahirović , sa podacima kao u spisu predmeta 

K R I V   J E 

što je:

dana 13.03.2009. godine oko 16,15 sati u nakon što se, konzumirajući alkohol uviše ugostiteljskih objekata na području Novog Travnika i Travnika, doveo u alkoholizirano stanje sa koncentracijom alkohola u krvi od 2,18 promila protivno odredbama člana 44. stav 1. i člana 174. Zakona o osnovama sigurnosti prometa na cestama u BiH, vozilo marke “Golf II” reg. oznaka 223-K-374 se uključio u javni promet magistralnu cestu M-16,4 Travnik – Novi Travnik iz pravca Travnika u pravcu Novog Travnika iako je zbog toga bio očigledno nesposoban za sigurnu vožnju, svjestan da time može izazvati opasnost za sudionike u prometu i pristajući na tu opasnost usljed čega je krećući se kroz naseljeno mjesto Nević Polje općina Novi Travnik, izgubio kontrolu nad vozilom tako što je pri nedozvoljenoj brzini od 72 km/h vozilom nekontrolirano prešao na lijevu kolovoznu  traku, a zatim vraćajući se na desnu kolovoznu traku, prešao preko te trake u polukosom kretanju, nakon čega je pored kuće vlasništvo Bilačić Vlade vozilom sletio u kanal s desne strane ceste i prednjim dijelom udario u obalu, a zatim u betonsku pozidu propusta, od kojeg udara je suvozač u njegovom vozilu njegova supruga-oštećena Jasmina Zahirović zadobila smrtonosne povrede u vidu velike razderine kože (tkiva mekog oglavka), desnog čeonog-tjemenog dijela glave sa višestrukom utisnutom izlomljenošću kostiju odnosnog dijela svoda i prednjeg dijela baze sa širenjem sekundarnih prijeloma na okolne kosti krova kao i baze lobanje, rascjepom tvrde ovojnice, izlivom krvom ispod iste, te nagnječenje prednjih dijelova velikog mozga što je dovelo do oštećenja za po život važnih centara u mozgu, od kojih povreda je na licu mjesta umrla, kao i povrede u vidu razderno-nagnječne rane leđa, nosa sa prijelomom nosnih kostiju, razderno-nagnječne rane kože desnog obrvnog predjela, krvnog podliva kože bratka i razderine kože hrbta desne šake,

čime je počinio krivično djelo teško krivično djelo protiv sigurnosti javnog prometa iz člana 336. stav 2. u vezi sa članom 333. stav 1. KZ FBiH,

pa ga sud primjenom navedenih zakonskih odredbi kao i uz primjenu odredaba članova 42, člana 43, člana 49 i člana 51 stav 1. tačka d) KZ FBiH za počinjeno krivično djelo

O S U Đ U J E 

Na kaznu zatvora u trajanju  od 7 (sedam) mjeseci .

Temeljem odredbi čl. 212. stav 3. ZKP F BiH oštećeni Mustafa Lozić se radi ostvarivanja imovinsko pravog zahtjeva u cijelosti upućuje na parnični postupak. 

Temeljem odredbi čl. 202. stav 1. ZKP F BiH optuženi se obavezue da snosi troškove krivičnog postupka, a konačna visina troškova će biti naknadno utvrđena posebnim rješenjem predsjednika vijeća, uz obavezu optuženog da plati paušal u iznosu od 70,00 KM. 

Na temelju odredbe čl. 77. KZ F BiH i čl. 300. stav 1. tačka e) ZKP F BiH optuženom se izriče mjera sigurnosti zabrane upravljanja motornim vozilom B kategorije u trajanju od 6 mjeseci računajući od pravomoćnosti sudske presude. 

Zapisničar                                                                   Predsjednik vijeća-sudac

Ivana Čorić                                                                   Mehmedalija Huseinović

